
				এই পাতাটির মুদ্রণ সংশোধন করা প্রয়োজন। 
[ ১৩ ]
উইলসনের দোকানের খান চলিতেছে, অন্তরে দেব দেবীতে বিশ্বাস নাই, কিন্তু সস্তু ম রক্ষার জন্য বাহ্য ঠাট বজায় রাখিতে হইবে, সে কালে এবত্তত ব্যাপার দৃষ্ট হইত না ।”
সে কালের বিষয়ী লোকেরা কি রূপ বিষয় কৰ্ম্ম সম্পাদন করিতেন তাহা সে কালের বিষয়ী লোকদিগের বর্ণনায় বর্ণিত হইয়াছে। এখানে আর তাহার পুনৰুল্লেখ করিবার আবশ্যক করে না ।
সে কালের আমোদ বর্ণনে আমি এক্ষণে প্রবৃত্ত হইতেছি । কবি, মাত্রা, পাচালি প্রভৃতি সে কালের প্রধান আমোদ ছিল । তাহার মধ্যে কবি প্রধান 1 হৰু ঠাকুর, নিতে বৈষ্ণব, রাসু নসিং, রাম বসু, ভবানী বেণে, ইহঁাদিগের কবিতা সৰ্ব্বত্র বড় আদরের বস্তু ছিল । কবিবর ঈশ্বরচন্দ্র গুপ্ত মহাশয় বহু যত্নে ইহঁাদের অনেক গুলি কবিতা সংগ্ৰহ করিয়া প্রভাকরে প্রকাশ করিয়াছিলেন ; ভিনি নিতে বৈষ্ণব অর্থাৎ নিতাইদাস বৈরাগী সম্বন্ধে লিখিয়াছেন ।
“ধনী লোক মাত্রেই কোন পৰ্ব্বাহ উপলক্ষে কবিতা শুনিবার ইচ্ছা হইলে আগ্রেই নিতাই দাসকে বায়না দিতেন ; ইহার সহিত ভবানী বেণের সঙ্গীতযুদ্ধ ভাল হইত। যথা—প্রচলিত কথা—নিতে বৈষ্ণবের লড়াই' । এক দিবস ও দুই দিবসের পথ হইতেও লোক সকল নিতে ভবানের লড়াই শুনিতে আসিত । যাহার বাটতে গাহন হইত তাহার গৃহে লোকারণ্য
, গত পূজার সময় (এই বক্ততা করিবার সাত মাস পরে ) এই অদ্ভূত
বিজ্ঞাপন একটি সম্বাদ পত্রে প্রকাশিত হইয়াছিল। , Prime Yorkhams in canvas justin time for the Poojah..a

